भारत सरकार
वित्त मंत्रालय 
वित्तीय सेवाएं विभाग
राज्‍य सभा
अतारांकित प्रश्‍न संख्‍या 30        
(जिसका उत्तर 11 दिसम्बर, 2018/20 अग्रहायण, 1940 (शक) को दिया जाना है)
त्वरित सुधारात्मक कार्रवाई (पीसीए) के तहत सार्वजनिक क्षेत्र के बैंकों (पीएसबी) की समीक्षा
30.
श्री कनकमेदला रवींद्र कुमारः 
क्या वित्त मंत्री यह बताने की कृपा करेंगे किः
(क)
क्या यह सच है कि भारतीय रिज़र्व बैंक (आरबीआई) ने तुरंत त्वरित सुधारात्मक कार्रवाई ढांचे के तहत और अधिक संख्या में सार्वजनिक क्षेत्र के बैंकों की समीक्षा की है;

(ख)
यदि हां, तो तत्संबंधी ब्यौरा क्या है; और
(ग)
आरबीआई द्वारा की गई त्वरित सुधारात्मक कार्रवाईयों के परिणामों का बैंक-वार ब्यौरा क्या है?

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क) से (ग): इस संबंध में भारतीय रिजर्व बैंक (आरबीआई) से प्राप्त सूचना के अनुसार वाणिज्यिक बैंकों (पीएसबी सहित) की कार्यनिष्पादन समीक्षा एक सतत प्रक्रिया है। किसी बैंक को लेखापरीक्षित वित्तीय परिणामों और आरबीआई द्वारा किए गए पर्यवेक्षी मूल्यांकन के आधार पर पीसीए संरचना के अंतर्गत रखा जाता है। कुछेक जोखिम सीमाएं निर्धारित की गई हैं जिनके उल्लंघन के परिणामस्वरूप पीसीए और विभिन्न अनिवार्य एवं विवेकाधीन कार्रवाईयां की जाती हैं। पीसीए के तहत रखे गए बैंकों की गहनता से निगरानी की जा रही है और उनके कार्यनिष्पादन की त्रैमासिक आधार पर समीक्षा की जा रही है।

संशोधित पीसीए संरचना के अंतर्गत बैंकों की निगरानी के लिए पूंजी, आस्ति गुणवत्ता और लाभप्रदता मुख्य क्षेत्र हैं जबकि पीसीए संरचना के भाग के रूप में लीवरेज की अतिरिक्त निगरानी की जाती है। पूंजी, आस्ति गुणवत्ता और लाभप्रदता के लिए निगरानी किए जा रहे संकेतक क्रमश: सीआरएआर/कॉमन इक्विटी टियर-I अनुपात, निवल एनपीए अनुपात और आस्तियों पर प्रतिफल हैं। कुछेक जोखिम सीमाएं निर्धारित की गई हैं, जिनके उल्लंघन के परिणामस्वरूप पीसीए और विभिन्न अनिवार्य एवं विवेकाधीन कार्रवाईयां की जाती हैं। 

वर्तमान में पीसीए के अंतर्गत 12 बैंक अर्थात इलाहाबाद बैंक, बैंक आफ इंडिया, बैंक आफ महाराष्ट्र, सेन्ट्रल बैंक आफ इंडिया, कार्पोरेशन बैंक, देना बैंक, आईडीबीआई बैंक लिमिटेड, इण्डियन ओवरसीज बैंक, ओरियंटल बैंक आफ कामर्स, यूको बैंक और युनाइटेड बैंक आफ इंडिया हें। धनलक्ष्मी बैंक पीसीए के अंतर्गत निजी क्षेत्र का एकमात्र बैंक है।  
*****
